
				এই পাতাটির মুদ্রণ সংশোধন করা প্রয়োজন। 
·ჯუ চিঠিপত্র
আর্ববানায় Unity Club বলে একটি ক্লাবে কিছু বলবার অনুরোধ এড়াতে পারা গেল না। ক্লাবটি ছোটখাট— তেমন দুৰ্দ্ধৰ্ম গোছের নয়, তার সভ্যসংখ্যা সামান্য সেইজন্যে কোনোমতে রাজি হওয়া গেল। তার পরে একটা প্রবন্ধ লিখে সেখানে গিয়ে দেখি লোকে হল ভরে গিয়েছে— তখন পালাবার পথ বন্ধ । প্রবন্ধ পড়া শেষ হলে সকলেই বাহবা দিতে লাগল । এতে আমার সাহস জন্মে গেল । একে একে পাচটা প্রবন্ধ তাদের সেই সভায় পাঠ করেছি। তার পর থেকে কেবলি বক্তৃতার নিমন্ত্রণ পাওয়া যাচ্চে । শিকাগে। য়ুনিভর্সিটিতে বক্তৃত৷ করে আমার ভয় একেবারে ভেঙে গেছে । রচেষ্টারে Religious Liberals দের একটা বার্ষিক কনগ্রেস সভা ছিল সেখানে কুড়ি মিনিট সময়ের মেয়াদে Race Conflict সম্বন্ধে একটা বক্তৃতার ফরমাস পেয়েছিলুম। রচেস্টার বষ্টন সহরের কাছে । মনে করলুম যখন এতদূরেই আসা গেল তখন বষ্টনট সেরে যাওয়া যাক । বস্টনে এখানকার হার্ভার্ড, য়ুনিভর্সিটি বলে সব চেয়ে বড় য়ুনিভর্সিটির স্থান । আপাতত এইখানে এসে পৌছন গেছে। কাল একটা বক্তৃতা দিয়েছি— আরো তিনটে দিতে হবে । তার পরে কোথায় যাব কি করব কিছুই ঠিকানা নেই।
আর যাই হোক এখানে একটা সুবিধা এই দেখা যাচ্চে শীতকালের দিনেও যথেষ্ট রোদর পাওয়া যায়। ইংলণ্ডে সেটি হবার জো ছিল না । সেখানে গরমির দিনেই যে কয়মাস ছিলুম

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৮:৩৩টার সময়, ১৯ জুলাই ২০১৮ তারিখে।

